
ONDERSTEUNDE WERKSVERSKAFFING

Help gestremdes 'n byd

Danie Keet

avorsing het getoon dat

ondersteunde werkver-

skaffing (supported em-
ployment) een van die doeltref-
fendste strategieé is om gestrem-
des die geleentheid te bied om
werk te kry. Dit geld nie alleen
mense wat met gestremdhede
gebore is nie, maar ook diegene
wat na 'n besering of siekte ge-
stremd geraak het en plek in die
werksomgewing moet kry.

Die basiese aanname van on-
dersteunde werksgeleenthede is
dat selfs die persoon met die
ergste gestremdheid in die
werksplek geintegreer kan
word, op voorwaarde dat hulle
die regte ondersteuning kan
kry. Ondersteunde werk verskaf
dus hulp aan gestremde mense
op elke vlak van die herintegra-
sie in die werksomgewing om te
verseker dat hulle reg kan aan-
pas.

Daar is verskillende stadiums
in hierdie aanpassing- en inte-
grasieproses en elke stap verg
noukeurige ondersteuning. Een
van die eerstes is die evaluering
van die werk of pos in die
werksomgewing waarbinne dit
val en 'n volle assessering van
die persoon se vermoéns om die
werk te kan doen en by sy om-
standighede te kan aanpas. Dit
is noodsaaklik om die gestremde
se behoeftes en vermoéns in lyn
te bring met die vereistes van
die werk waarin hy geplaas
gaan word.

Madri Engelbrecht, 'n arbeids-
terapeut verbonde aan die Uni-
versiteit van Kaapstad se skool

vir gesondheid en rehabilitasie-
dienste, vertel dat ondersteunde
werk in Amerika sy beslag ge-
kry het.

Engelbrecht bestuur sedert
2010 'n ondersteunde werkspro-
gram by die Vanguard-gemeen-
skapsgesondheidsentrum wat ge-
stremdes ondersteun om deur
die navolging van so 'n program
vir die werkplek voorberei te
word.

“Deur berekende ondersteu-
ning en leiding in die werkplek
te ontvang, kan gestremdes ge-
help word om vaardighede te
ontwikkel sodat hulle die ope
arbeidsmark kan betree en met
sukses 'n plek in die werksom-
gewing kan volstaan.

“Om iemand vir ondersteunde
werk voor te berei, moet ver-
skillende fases in die proses toe-
gepas word om die sukses daar-

van te verseker. Dit sluit in as-
pekte soos evaluering van die
persoon en werksopset, die
werksoekfase en ondersteuning.

“Daar is ongelukkig ook 'n
hele aantal uitdagings wat die
vinnige afhandeling van sulke
programme kortwiek, waaron-
der 'n tekort aan hulpbronne
soos vervoer en menslike hulp-
bronne, 'n tekort aan ondervin-
ding en selfvertroue by diensle-
weraars, die kontinuiteit in die
diens, en ondersteuningstruktu-
re en -netwerke in die gemeen-
skap,” sé Engelbrecht.

Zelda Coetzee, 'n arbeidstera-
peut van die Universiteit Stel-
lenbosch, sé een van die eerste
stappe in so 'n program is om 'n
deeglike ontleding van gestrem-
des se vermoéns en die werk
waarbinne sulke persone ge-
plaas gaan word, te doen.

“Ondersteunde werk is al be-
skryf as mededingende werk in
'n geintegreerde omgewing met
deurlopende ondersteunings-
dienste aan persone met ge-
stremdhede. Hierdie konsep is
gegrond op die aanname dat in-
dien die regte soort en intensi-
teit van ondersteuning verskaf
word, selfs mense met die ergste
gestremdhede in 'n mededingen-
de werksomgewing geintegreer
kan word,” sé sy.

“Ondersteunde werk kan suk-
sesvol aangebied word as die
persoon met die gestremdheid
né ontleding gepas kan word by
'n geskikte werksgeleentheid. In
sulke gevalle sal werkafrigters
of -ondersteuners deurlopende
kundige ondersteuning verskaf
om toe te sien dat die werkers
se persoonlike behoeftes aange-
spreek word. Die werkgewer en

rae lewer

die gestremde persoon wat in
die werksomgewing geplaas
word, se direkte toesighouer sal
ook deurgaans ondersteuning
ontvang.

“Die gestremde werknemers
wat so in die werksmag opge-
neem word, kan dan ook verwag
om vergoeding te ontvang. Dit is
egter belangrik om die vernaam-
ste komponente van ondersteun-
de werk in ag te neem as sulke
programme van stapel gestuur
word.

“Die sukses van werksonder-
steunde programme in Suid-
Afrika sal hoofsaaklik daarvan
afhang hoe goed en vinnig gren-
se hieroor afgebreek kan word.
Van hierdie grense of hindernis-
se sluit in relatief min ervaring
op die gebied en voortgesette re-
geringsondersteuning nadat die
persoon in 'n werk geplaas is,”
sé Coetzee.

Engelbrecht sé werklose ge-
stremdes in Suid-Afrika ervaar
nie slegs die uitdaging van om
werk te probeer kry nie.

“Daar is ook die groot hoe-
veelheid mense met wie hulle
moet meeding om dieselfde
werk.

“Verder tel 'n geskiedenis van
beperkte skoling of opleiding,
onderbroke of afwesige werksge-
skiedenis en 'n tekort aan vaar-
digheid oor hoe om werk te be-
kom, sowel as om dit te behou,
ook teen hulle.

“Hierdie beskrywing pas egter
ook nie net by persone met ge-
stremdhede nie, maar 'n groot
hoeveelheid van die werksoe-
kers in ons land,” is haar me-
ning.




